
АБДУВАЛИЕВ Садиржан Сайдакбарович,
А.Югнаки атындағы жалпы білім беретін мектебінің технология пәні мұғалімі.
Түркістан облысы, Сауран ауданы

АҒАШТЫ КӨРКЕМДЕП ОЮ ЖӘНЕ ӨҢДЕУ

Сабақтың мақсаты:
Білімділік: ДВП немесе фанер бетіне ою-өрнек салып, оны лобзик арамен ою;
Дамытушылық: ұлттық өнерге деген көзқарасын қалыптастыру;
Тәрбиелілік: өнерге, шеберлікке деген ынтасын дамыту;
Сабақтың көрнекілігі: қыл ара, фанера материалы, біз, суреттер, слайдтар.
Пәнаралық байланыс: сызу, бейнелеу өнері.
Сабақтың жүру барысы:
І. Ұйымдастыру кезеңі
Кезекші арқылы оқушыларды түгендеп, сыныптың реттілігін тексеріп, оқушылардың назарын сабаққа аудару.
ІІ. Үй тапсырмасын тексеру (интерактивті тақтаны пайдалану).
ІІІ. Жаңа сабақ (слайдтар көрсету).
Қыл ара (лобзик) көмегімен кесу (выпиливание)
Ағашты көркемдеп кесу (художественное выпиливание) дегеніміз – бұл сәндік-қолданбалы өнердің кең таралған түрі. Ағаш кесу шеберлері (мастера выпиловщики) ағашта керемет суреттер мен өрнектер салады.
Қыл арамен көркемдеп кесу өнері адамның бойында дәлдік пен ұқыптылықты, еңбек сүйгіштік пен өнертапқыштыққа баулиды. Сонымен қатар, көптеген құралдармен жұмыс жасауға бейімдейді.
Ағашты кесу арқылы әртүрлі өрнекті және пайдалы заттар жасауға болады: сандықшалар, сөрелер, қобдишалар (ларцы), қарындаш салғыштар мен вазалар және т.б.
Ең кең таралған және қол жетімді материал болып саналатын фанерадан жасалған заттар (әсіресе егер бұйымның мұқият, әрі толық өңделуі жүргізілсе) айтарлықтай беріктікке ие және өзінің сыртқы түрін сақтай отыра, ұзақ уақыт қызмет ете алады.
Құралдар
Ағашты көркемдеп кесуде төмендегідей құралдар қажет:
· Қылдар жиыны (набор пилок) бар металл немесе ағаш рамалы (рамка) қыл ара;
· Фанераны дөрекі кесіп алу үшін қол ара (ножовка) немесе қарапайым ара;
· Ұңғы немесе тесіктерді бұрғылау үшін бұрғылар жиыны бар қол бұрғысы (дрель);
· Үш егеу (напильник: жазық, жартылай дөңгелек және үшқырлы);
· Ұсақ шегелерді қағуға арналған салмағы 150-200 г тең балға;
· Қашау (стамеска);
· Кемпірауыздар (плоскогубцы);
· Тістеуіктер (кусачки);
· Бәкі (перочинный нож) мен үлкен пышақ (сапожный нож);
· Отверка.

· Қыл ара (сур.) тұтқасы 2 бар рамкадан 1, үстіңгі 3 және астыңғы 4 қысқыш бұрандалардан тұрады. Қысқыш бұрандалардың арасында тістері тұтқаға қарай қисайған жіңішке, жұқа болат қылы (пилка) бекітіледі.
Араның қылын бекітудің алдын рамканы қысу үшін арнайы қысатын құрылғыны (эксцентриковый зажим) пайдаланады. Ара қылын бұрандалармен бекіткеннен кейін арнайы қысқыш құралды алып тастайды. Араның қылы рамканың әсерінен тартылады.
[image: lobzik-2]
Рамканы қолмен де қысуға болады. Бұл үшін рамканың бір ұшын, мысалы, үстелдің қақпағына тіреп, сол қолмен рамканың басқа ұшына басады, ал оң қолмен қылды қысқыш бұрандалармен бекітеді.  Суретті фанераға түсірмес бұрын, оның бетін сәл зімпара қағазбен өңдеу қажет. Содан кейін материалды көшірме қағазбен (копировальная бумага) жауып, суретті түсіреді де, кеңселік кнопкалармен бекітеді. Ары қарай суретті контуры бойынша орташа қаттылықты қарындашпен немесе ұшталған шыбықпен (палочка) айналдырып қоршайды (обводять).

Суретті көшірген кезде қатты немесе өткір ұшталған қарындашты пайдаланбаған дұрыс. Себебі, көшірілетін сурет бүлінеді (әсіресе егер бірнеше рет көшірілетін болса).
Сурет фанераға көшірілгеннен кейін, оны түпнұсқасымен (оригинал) тексеру керек. Күрделі өрнекті суретті көшірген кезде, барлық айнала қоршалған (обведенные) суреттің ішкі контурларын ақырын ғана қарындашпен белгілеп, көшіріп болған соң белгі салынған жерлерді өшіргішпен өшіріп тастау керек.
Көп жағдайда суретті өз өлшемімен емес, олардың өлшемін үлкейтіп көшіре білген жөн. Суреттерді үлкейтуді фотоаппараттың, эпидиаскоптың, сканердың, ксерокстың немесе шаршылардың көмегімен жүзеге асыруға болады. (сур.)
[image: lobzik-9]Шаршылардың көмегімен үлкейту келесідей жасалады: үлкейтілуі тиіс сурет, жеке-жеке бірдей шаршылардан тұратын тормен (сетка) жабылады. 
 	Содан кейін таза параққа (лист) тура сондай тор, тек ірі шаршылармен (сурет неше есе үлкейтілгенге қарағанда) түсіріледі. Содан кейін үлкейтілген суретті таза парақтың сәйкес шаршыларына көшіреді. Осылайша, суреттің үлкейтілген көрінісі пайда болады.  
 	Суретті көшіргенде және үлкейткен кезде қателіктер жасамас үшін, шаршының сол және оң жақ шеттерін (суреттің және таза парақтың) сәйкесінше нөмірлеп, әріптермен белгілейді.
Қыл арамен кескен кезде шебер үстелінің артқы қысқышында арнайы аралау үстелді (выпиловочный столик) (сур.) бекітеді. Дайындаманы үстелге қойып, сол қолмен ұстап тұрып, ал оң қолмен кеседі (выпиливают).
Егер дайындаманың ішкі контуры араланатын (выпилиавться) болса, онда оны бізбен теседі немесе кесілетін бөлікте тесікті бұрғылап алады. Оған астыңғы жағынан қылдың жоғарғы ұшын (конец) кіргізіп, қыл араның рамкасын қысып, қылды бекітеді. Дайындаманы аралайтын үстелге (выпиловочный столик) жоғарғы жағынан қысады және контурды қыл арамен белгіленген сызық бойынша кесіп алады.
Қыл арамен ақырындап күш түсіре отырып, ауытқуларсыз (перекос), сындырып алмас үшін жоғары, төмен қозғайды. Сызықтардың шұғыл бұрылыс (резкий поворот) орындарында дайындаманы қыл арамен кесуді тоқтатпай, баяу айналдырады.
Ішкі кескіні (очертание) бойынша дайындаманы кесіп болған соң, қылды босатып, қыл араны алып тастайды.
[image: lobzik-4]Көбінесе шығып тұратын бөліктерді сындырып алмас үшін, сыртқы контурды ең соңынан кеседі.
Дайындаманың кесілген бөліктерді зімпара қағазбен немесе ұсақ егеулермен (надфилями) қорғайды. Ұсақ егеулер (надфили) дегеніміз – майда жүздері (насечки) бар ұсақ егеулер. Олардың көлденең қимада әртүрлі профильдері болады.
Қыл арамен жұмыс жасау кезіндегі қауіпсіздік ережелері:
· Қыл арамен және бізбен жұмыс жасаған кезде, жақсы бекітілген және түзетілген (исправными) тұтқаларды (ручки) пайдалану керек;
· Аралайтын үстелді (выпиловочный столик) шебер үстеліне жақсылап бекіту керек;
· Қыл араның рамкасында қылды сенімді бекіту қажет;
Кескен кезде қыл арамен шұғыл қозғалыс жасауға, дайындаманың үстіне төмен еңкеюге болмайды.
ІV. Тақырыпты бекіту.
Оқушылардың жаңа сабақ бойынша алған білімдерін тест сұрақтары арқылы тексеру (интерактивті тақтаны пайдалану (тестировщик арқылы)).
V. Сарамандық жұмыс
Қыл арамен кітапқа арналған тіреуішті қиып жасау.
VІ. Бағалау.
VІІ. Үйге тапсырма беру.

